
த³ஶோபநிஷத்ஸார: ரத்நபஞ்சகம் 4

(ரத்நபஞ்சகே சதுர்த²ம் ரத்நம் ।)
ஈஶகேநகட²ப்ரஶ்நமுண்ட³மாண்டூ³க்யதித்திரி:॥
ஐதரேயம் ச சா²ந்தோ³க்³யம் ப்³ரு’ஹதா³ரண்யகம் ததா²॥ Oம் ॥
ஶாந்தி: -
ஶம் நோ மித்ரோ ந இந்த்³ரோ ஹ்யவது பவந ! மாம் ப்³ரஹ்ம ஸாக்ஷாத்³ப⁴வாந்நு
ப்ரத்யக்ஷம் நௌ பு⁴நக்து ஜ்ஞ !ஸஹகு³ணிக³ணைர்வீர்யகார்யம் கரிஷ்யே ।
ச²ந்தோ³ப்⁴யோ விஶ்வரூபோऽப⁴வத³ஹமது⁴நா விஶ்ருவம் பூ⁴ரிஸௌக்²யம்
வ்ரு’க்ஷஸ்யாஹம் ஸுமூலம் ஹ்யத³இத³மகி²லம் பூர்ண பூர்ண ஸ்வரூபம் ॥ 1॥
ஆப்யாயந்த்விந்த்³ரியாணி, த்விஹ ப³லமகி²லம் ஸ்வாத்மத⁴ர்மாஶ்ச ஸந்து,

ஶ்ரௌதம் மே மா ப்ரஹாஸீர்மநஸி வஸது தத்ஸத்யவிஜ்ஞாநரூபம் ।
ப⁴த்³ரம் ந:ஸர்வத:ஸ்யாந்நரஸுரக³ணத:,ஸ்வஸ்தி பூ⁴யாஜ்ஜநேப்⁴யோ
ப்³ரஹ்மாத்மாநம் ப்ரபத்³யே நம இதி கு³ரவே, ப்ரத்யக³ர்தோ²ऽஸ்மி வஸ்து ॥ 2॥
1. ஈஶ- (ஈஶோபநிஷத்)
ஈஶாவாஸ்யம் ப³ஹுவித⁴ஜக³த்ஸர்வமேகாம்ஶதோ வை
தஜ்ஜ்ஞாநார்த²ம் ப்ரத²மத இஹ ஸ்வஸ்ய சித்தஸ்ய ஶுத்³தி: ⁴ ।
தத்கர்தவ்யா நியதமநஸா ப்³ரஹ்மயாதா²த்மஸித்³தி:⁴
ஶோகோ மோஹோ ப⁴வதி ந ததா³ஹ்யேகமேவாத்³விதீயம் ॥ 3॥
2. கேந- (கேநோபநிஷத்)
ஶ்ரோத்ரஶ்ரோத்ரம் யதி³ஹ ஜக³தி ப்ராணசக்ஷ்விந்த்³ரியாணாம்
வ்யாபாரோ ஹி ப்ரசலதி நிஜோ யஸ்ய ஸாமர்த்²யயோகா³த் ।
அக்³நிர்வாயு:ஸுரபதிரபி ஜ்ஞாதுமாஸந்ந யத்³வை
விஜ்ஞாநம் தத்³விமலம்ரு’தம் ப்³ரஹ்ம ஸாக்ஷாத்குருஷ்வ ॥ 4॥
3. கட²- (கடோ²பநிஷத்)
ஶ்ரேயோ தீ⁴ரோ வ்ரு’ணீதே, விஷயஸுரமணம் பண்டி³தம்மந்யமாநா:

குர்வந்து ஜ்ஞாநஹீநா,இஹபரஸுகி²தா நைவ தேஷாம் கதா³ऽபி ।
லப்⁴யோ வை நாயமாத்மா ப்ரவசநவிதி⁴நா மேக⁴யா ஸுஶ்ருதேந,
ப்ரஜ்ஞாநேநாப்நுயாத்தந்நிருபமமமலம் ப்³ரஹ்மகல்யாணரூபம் ॥ 5॥
4. ப்ரஶ்ந- (ப்ரஶ்நோபநிஷத்)
ப்ரஜாஸ்ரு’ஷ்டிம் ப்³ரஹ்மாऽகுருத ஸகலாம் ப்ராணவிப⁴வாம்
மநோ வாக்ப்ராணஸ்ய ஸ்தவநமிஹ குர்வந்தி ச ஸுரா: ।
ஸ கர்தா த்³ரஷ்டாதி:³ பரமபுருஷே திஷ்ட²தி ஸதா³
தமாத்மாநம் ஜ்ஞாத்வாऽக்ஷரமஜமக²ண்ட³ம் ப⁴வதி நா ॥ 6॥
5.முண்ட³க- (முண்ட³கோபநிஷத்)
யஸ்மிந்விஜ்ஞாத ஏகே ப⁴வதி ச ஸகலம் ஜ்ஞாதமேவேஹ பூர்ணம்
யம் ஸாக்ஷாத்³ப்³ரஹ்மவித்³யாऽக்ஷரமஜமசலம் ப்ராபயந்தீ பரா ஸ்யாத் ।
தஜ்ஜ்ஞாநார்த²ம் ஸ க³ச்சே²த்³கு³ருமிஹ ஶரணம் ஶ்ரோத்ரியம் ப்³ரஹ்மநிஷ்ட²ம்
ப்³ரஹ்மைவேத³ம் விஜாநந் ஶமத³மஸஹிதோ ப்³ரஹ்மபூ⁴தோ ப⁴வேத்ஸ:॥ 7॥
6. மாண்டூ³க்ய- (மாண்டு³க்யோபநிஷத்)
த்ரிகாலாதீத:ஸந்ஸகலஸமயோ யஸ்த்ரிவித⁴த:
ஸ ஏவோங்காரஶ்சித்³விமலபரமாத்மா ஶிவதம: ।
ஸ ஆத்மா விஜ்ஞேயஸ்த்ரிபத³ரஹித: ஶாந்திபரமோ
ஹ்யத்³ரு’ஷ்டோऽக்³ராஹ்யோऽஜோ ஹ்ரு’த³யகமலேऽந்தர்ப³ஹிரபி ॥ 8॥
7.தைத்திரீய-தைத்திரீயோபநிஷத்)
ஸத்யம் ஜ்ஞாநம் ஹ்யநந்தம் ஶதஶதகு³ணிதம் பூர்ணமாநந்த³மேகம்
யஸ்மாத்ப்ராணோ மநோ வாக்ஸகலஸுரக³ணோ தூ³ரமத்யந்தமஸ்தி ।
ஸர்வே தா⁴வந்தி பீ⁴த்யா ரவியமபவநா: பஞ்சகோஶாதிதூ³ரம்
ஹ்யப்ராப்யம் பே⁴த³பு³த்³த்⁴யாऽப⁴யமசலமயம் ப்³ரஹ்மவித்ப்ராப்நுயாத்தத் ॥ 9॥
8. ஐதரேய - (ஐதரேயோபநிஷத்)
ஸர்வ்ம் ப்ரஜ்ஞாநமேவ க்ரதுக்⁴ரு’திமதய: காமஸம்ஜ்ஞாநமேதா: ⁴
ஸங்கல்போऽஜ்ஞாநஜூதீ ஸ்ம்ரு’திஹ்ரு’த³யவஶா நாமதே⁴யாநி தஸ்ய ।
ப்ரஜ்ஞாநம் ப்³ரஹ்மஸாக்ஷாத்ஸுரநரஸஹித:ஸ்தா²வரோ ஜங்க³மஶ்ச
ப்ரஜ்ஞாநே ஸர்வலோகோऽம்ரு’தமிஹ ஸ ப⁴ஜேஜ்ஜ்ஞாநவிஜ்ஞாநபூர்ண:॥ 10॥
9. சா²ந்தோ³க்³ய- (சா²ந்தோ³க்³யோபநிஷத்)
ஸர்வம் ப்³ரஹ்மைவ நாந்யத்³த்⁴ரு’தி³ ப³ஹிரகி²லம் ஶ்லிஷ்யதே நாபி கேந

ப்ராண: கம் க²ம் மநோ வை ஜக³தி³த³மகி²லம் பா⁴வயேத்³ப்³ரஹ்ம பூர்ணம் ।
ம்ரு’த்பிண்டா³ந்ம்ரு’ண்மயம் தத்கலஶமுக²மித³ம் நாமரூபம் ச மித்²யா
தஸ்மாத்³ப்³ரஹ்மைவ ஸாக்ஷாத்த்வமஸி விமலதத்ஸச்சிதா³நந்த³பூ⁴மா ॥ 11॥
10. ப்³ரு’ஹதா³ரண்யக- (ப்³ரு’ஹதா³ரண்யகோபநிஷத்)
ஓத:ப்ரோதோऽயமாத்மா,ஸகலநரவரை: பூர்ணவைராக்³யயுக்தை -

ர்பா³ல்யம் மௌநம் ச க்ரு’த்வாऽக்ஷரமஜமமநோ ப்³ரஹ்ம வேத்³யம் ப்ரயத்நை: ।
நாநாபா⁴நம் விஹாய ப்ரவசநமதிஸம்லாபநம் ஶாஸ்த்ரவேதா³ந்
ஶாந்தோ தா³ந்தஸ்திதிக்ஷு: பரமஸுக²த⁴நம் ப்³ரஹ்ம பூ⁴யாத்ஸ்வஸம்ராட் ॥ 12॥
வேதா³ந்தார்தா²திஸாரோபநிஷத³ம்ரு’ததத்³ப்³ரஹ்மபீயூஷபாநம்
க்ரு’த்வாऽஹங்காரஶூந்யோ மமதவரஹித:ஸச்சிதா³நந்த³பூர்ண: ।
ஆசார்யம் ஶங்கரம் ஸத்³கு³ருமஹமநமம் நித்யகல்யாணமாஸம்
ஶாந்தி: ஶாந்தி:ஸுஶாந்திர்ப⁴வப⁴யக³லிதம் ப்³ரஹ்மஸாம்ராஜ்யமாப்தம் ॥ 13॥
ஏதத்ஸாரஸ்ய பாடா²த்ஸததஸுமநநாத்⁴யாஸத: பூர்ணஸாக்ஷா-
த்காராதூ³ப்³ரஹ்மைவ பூ⁴யாச்ச²மத³மஸஹித: ஶுத்³த⁴ஸத்த்வோ விராகீ³ ।
கஷ்டம் நைவாத்ர கிஞ்சிந்ந்வகி²லமுஷநிஷத்³பா⁴ஷ்யஜாலம் ச மாஸ்து
கல்யாண:ஸேவகோऽயம் த்ரிகு³ணவிரஹிதம் கேவலம் ப்³ரஹ்ம வஸ்து ॥ 14॥
இதி ஶ்ரீஸமர்த²ராமதா³ஸ-கல்யாணபதா³ந்வித-
கல்யாணஸேவகப்ரணீத ரத்நபஞ்சகே சதுர்த²ம் ரத்நம்
த³ஶோபநிஷத்ஸாரோ நாம ஸம்பூர்ணம் ।

